
28 Chwefror 2023
Annwyl Jenny, Huw a Peredur,

Rwy'n ysgrifennu atoch cyn y ddadl Cyfnod 3 ar Fil Partneriaeth Gymdeithasol a Chaffael
Cyhoeddus (Cymru) ar 7 Mawrth i‘ch hysbysu fy mod i heddiw wedi cyflwyno fersiwn wedi'i
diweddaru o'r Memorandwm Esboniadol ('ME') ar gyfer y Bil.

Gwnaed diwygiadau drwy gydol y ME i adlewyrchu’r ymrwymiadau a wnaed gennyf mewn
ymateb i nifer o Argymhellion gan y Pwyllgorau yng Nghyfnod 1. Rhestrir y prif newidiadau
ar dudalen 45 o'r ddogfen, a bydd yn glir i Gadeiryddion ac Aelodau’r Pwyllgorau i ba
Argymhellion y mae'r rhain yn perthyn. Fodd bynnag, rwy’n credu y byddai'n ddefnyddiol
darparu rhagor o fanylion mewn perthynas &'r Argymhellion a ganlyn gan y Pwyllgorau, fel
eich bod yn gwybod i sicrwydd bod y rhain wedi cael eu trin yn briodol:

a) Mewn ymateb i Argymhelliad 2 y Pwyllgor Cydraddoldeb a Chyfiawnder
Cymdeithasol: gwnaed diwygiadau i destun naratif penodau 3 ac 11 i egluro’n well y
canlyniadau y mae'r Bil yn ceisio eu cyflawni a sut y bydd y rhain yn cael eu monitro
a'u mesur dros amser. Mae rhanddeiliaid allweddol hefyd wedi bod yn rhan o'r gwaith
o ddiwygio'r ME (gweler c¢) ac e) isod).

b) Mewn ymateb i Argymhelliad 11 y Pwyllgor Cydraddoldeb a Chyfiawnder
Cymdeithasol, ac Argymhelliad 10 cysylltiedig y Pwyllgor Cyllid: mae’r newidiadau a
wnaed yng nghyswllt swyddfa Comisiynydd Cenedlaethau'r Dyfodol ac Archwilio
Cymru i'w gweld ym mharagraff 282 ac yn Nhabl 3.4, a hefyd ym mharagraffau 289 —
293. Byddwch yn cofio imi ddarparu manylion ynghylch cyllideb y Comisiynydd yn fy
llythyr atoch ar 17 lonawr - nid yw'r wybodaeth hon wedi'i chynnwys yn y ME

d)

f)

diwygiedig gan nad yw'n ymwneud yn uniongyrchol a'r Bil.

Mewn ymateb i Argymhelliad 17 y Pwyllgor Cydraddoldeb a Chyfiawnder
Cymdeithasol ac Argymhelliad 3 y Pwyllgor Cyllid: yn dilyn ymgynghoriad pellach &
rhanddeiliaid caffael cyhoeddus allanol, mae’r hyfforddiant a’r gefnogaeth sydd eu
hangen i sicrhau bod awdurdodau contractio yn gallu cyflawni eu dyletswyddau
caffael cymdeithasol gyfrifol, a'r costau cysylltiedig, wedi'u cynyddu mewn ymateb i
bryderon bod y ME gwreiddiol wedi rhoi amcangyfrif rhy isel ar gyfer y rhain. Mae'r
newidiadau fel a ganlyn:

o mae’r canllawiau a’r gefnogaeth sydd eu hangen (sydd bellach yn cynnwys
sesiynau cymorth cyflenwyr, gyda diwrnodau hyfforddi staff y pen y flwyddyn
wedi cynyddu o 8 i 20 y pen) a chost cynhyrchu a darparu hyn, wedi cael eu codi
0 £360,400 i £641,100 (gweler Tabl 5.1, Tabl 5.4, Tabl 5.7, Tabl 6 a pharagraff
390); a,

o mae'r amser sydd ei angen ar gyfer gosod a chynllunio amcanion wedi ei
gynyddu o 7 diwrnod y pen y flwyddyn i 11 diwrnod y pen y flwyddyn, ac mae’r
costau wedi’u codi yn unol & hynny, o £98,400 i £215,900 (gweler Tabl 5.6).

Mewn ymateb i Argymhelliad 22 y Pwyllgor Cydraddoldeb a Chyfiawnder
Cymdeithasol: ychwanegwyd testun ychwanegol at y ME yn darparu enghreifftiau o'r
mathau o amgylchiadau a allai achosi ymchwiliad o dan adran 41 (gweler
paragraffau 109 — 112).

Mewn ymateb i Argymhelliad 25 y Pwyllgor Cydraddoldeb a Chyfiawnder
Cymdeithasol: yn ogystal &'r gwaith a wnaed gyda rhanddeiliaid caffael y cyfeirir ato
yn c¢) uchod, mae Llywodraeth Cymru hefyd wedi ymgysylltu &'r Fforwm Partneriaeth
Gymdeithasol i egluro’r newidiadau a wneir i'r ME, gan gynnwys mewn perthynas a
chostau. Ymhlith y newidiadau hyn mae:

o yn lle'r costau sy'n ymwneud &’r Cyngor Partneriaeth Gymdeithasol Cysgodol
('SSPC'") a gafodd eu cynnwys yn y ME gwreiddiol, rhoi costau'r Fforwm
Partneriaeth Gymdeithasol ('SPF') a'i olynodd. Oherwydd bod gan yr SPF
aelodaeth lai a’i fod yn cyfarfod yn llai aml na'r SSPC, mae’r costau wedi’u
gostwng 0 £73,300 i £49,900 (gweler paragraffau 198 — 204 a Thablau 2 a 2.1);

o ymateb i bryderon bod yr amcangyfrif ar gyfer y costau ymgyfarwyddo mewn
perthynas a'r ddyletswydd partneriaeth gymdeithasol yn rhy isel drwy gynnwys
ystod ehangach o randdeiliaid, gan arwain at gynyddu’r costau o £2,200 i £22,319
(gweler paragraffau 280 — 283 a Thabl 3.4; a

o cywiro gwall yn Nhabl 3.5 a oedd wedi cyfrifo cost tri chyfarfod Cyngor
Partneriaeth Gymdeithasol y flwyddyn yn hytrach na phedwar.

Gwahoddwyd adborth gan aelodau SPF ar y newidiadau hyn, sydd wedi'i ystyried
wrth lunio'r fersiwn ddiwygiedig derfynol o'r ME.

Mewn perthynas ag Argymhelliad 1 y Pwyllgor Cyllid: oherwydd bod yr holl gostau a
gynhwysir yn yr Asesiad Effaith Rheoleiddiol yn gostau staffio (sydd wedi cael eu
codi i ystyried y data cyflog diweddaraf sydd ar gael), nid oes unrhyw gostau y gellid
eu hailgyfrifo i ystyried chwyddiant prisiau cyffredinol. O ran y mater ehangach a
godwyd yn Argymhelliad 2 - fel y cadarnheais yn fy llythyr dyddiedig 15 Rhagfyr
2022, bydd Cadeirydd y Pwyllgor yn cael ymateb ffurfiol gan y Gweinidog Cyllid a



Llywodraeth Leol ar y mater hwn maes o law.
Canlyniad y diwygiadau hyn i'r ME yw bod cyfanswm costau'r ddeddfwriaeth hon i'r sector

cyhoeddus a’r sector preifat dros y cyfnod arfarnu pum mlynedd wedi cynyddu o
£30,399,200i £31,552, 219.

